ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը
           Հայաստանի Հանրապետության 2019 թվականի օգոստոսի 22-ի թիվ N  1071-Ա որոշման 4-րդ կետի համաձայն՝ չափումների միասնականության ապահովման ոլորտի նկատմամբ վերահսկողություն իրականացնող լիազոր մարմին ճանաչվել է Հայաստանի Հանրապետության շուկայի վերահսկողության տեսչական մարմինը (այսուհետև՝ Տեսչական մարմին): 
    Տեսչական մարմնի կողմից վերոգրյալ ոլորտի նկատմամբ իրականացվող վերահսկողության շրջանակներում անհրաժեշտություն է առաջանում անմիջապես ստուգման վայրում կիրառել տարբեր լաբորատոր սարքավորումներ/չափման միջոցներ, որոնք ունեն բավականին մեծ չափսեր և ծավալներ, որոնց տեղափոխումը ստուգման վայր առաջացնում է խնդիրներ: 
      Հարկ է նշել, որ Տեսչական մարմնին ամրացված տրանսպորտային միջոցները չունեն անհրաժեշտ հագեցվածություն և կարող են օգտագործվել  միայն որպես մարդատար ավտոմեքենաներ: 
     Տեսչական մարմնի բնականոն գործունեությունն ապահովելու և վերահսկողությունն առանց տեխնիկական խոչընդոտների իրականացնելու նպատակով, Նախագծով առաջարվում է Տեսչական մարմնին ամրացնել այնպիսի տրանսպորտային միջոց, որը թույլ կտա տեղափոխել ոչ միայն Տեսչական մարմնի ծառայողներին, այլ նաև անհրաժեշտ լաբորատոր սարքավորումներ/չափման միջոցներ: 
 Միաժամանակ, անհրաժեշտություն է առաջացել Տեսչական մարմնին ամրացված IVECO DAILY 50C14 տրանսպորտային միջոցը հետ վերցնել  և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին, հիմք ընդունելով այն հանգամանքը, որ նշված տրանսպորտային միջոցի հետագա շահագործման նպատակահարմարությունը բացակայում է, քանի որ Տեսչական մարմնի համար դա առաջացնում է անհիմն ծախսեր:  
          
2. Առաջարկվող կարգավորման բնույթը
[bookmark: _GoBack] Նախագծով առաջարկվում է հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված տրանսպորտային միջոցը՝ Nissan Pathfinder 4.0, և ամրացնել այն Տեսչական մարմնին, ինչպես նաև Տեսչական մարմնին ամրացված IVECO DAILY 50C14 տրանսպորտային միջոցը հետ վերցնել  և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին:  

3. Նախագծի մշակման գործընթացում ներգրավված ինստիտուտները
       Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի կողմից: 

4. Ակնկալվող արդյունքը
        Նախագծի ընդունումը հնարավորություն կընձեռնի Տեսչական մարմնին օգտագործելով համապատասխան տրանսպորտային միջոցը՝ ապահովել Տեսչական մարմնի բնականոն գործունեությունը։
               Բացի այդ, Նախագծի ընդունման արդյունքում կապահովվի համապատասխան ոլորտում ստուգումների ամբողջականությունը և արդյունավետությունը՝ Տեսչական մարմնին հնարավորություն ընձեռելով իրականացնել այդ ոլորտում օրենսդրությամբ իրեն վերապահված պատշաճ վերահսկողություն: 
              Միևնույն ժամանակ, հարկ է նշել, որ 2024 թվականի բյուջետային հայտի 4252 հոդվածով «Մեքենաների և սարքավորումների ընթացիկ նորոգում և պահպանում»,  IVECO DAILY 50C14 տրանսպորտային միջոցի հետագա պահպանման համար ներկայացված ծախսերը նախատեսվում է ուղղել Nissan Pathfinder 4.0 տրանսպորտային միջոցի պահպանմանը:   

5. Կապը ռազմավարական փաստաթղթերի հետ. 2050 Հայաստանի վերափոխման ռազմավարություն, Կառավարության 2021-2026թթ. ծրագիր, ոլորտային և/կամ այլ ռազմավարություններ․
           Նախագիծը չի բխում 2050 Հայաստանի վերափոխման ռազմավարության, և Կառավարության 2021-2026թթ. ծրագրերից:

6. Այլ նորմատիվ իրավական ակտերի ընդունման անհրաժեշտության վերաբերյալ
 Նախագծի  ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում:

7. Պետական կամ տեղական ինքնակառավարման մարմնի բյուջեում եկամուտների և ծախսերի էական ավելացման կամ նվազեցման վերաբերյալ                 Նախագծի ընդունումը կհանգեցնի  պետական բյուջեում եկամուտների և ծախսերի էական նվազեցմանը կամ ավելացմանը:
